
Ka letsatsi le lengwe go ile
gwa belegwa ngwana wa
bohlale kudu kua Gungululu
go la Kapa Bohlabela.

Leina la gagwe e be e le

Sindiwe Magona.

E be e le yo mogolo gare ga

bana ba seswai ka moka.




Bosego, koko wa gagwe o be a anega
dikanegelo tsa maleatlana ka ga
dintatauwane le makgema, diphoofolo

tsa lesokeng, dibata tsSe dikgolo le

diphedi tse dinnyane tsa nageng.

E be e le nako yeo Sindiwe a bego a e
rata kudu.




Sindiwe o be a rata sekolo gomme a
na le toro ya go ba morutisi.



E rile ge Sindiwe a etswa mahalalagading, lapa la

gabo la beakanya go keteka moletlo.

O filwe dilo tsa go kgethega gore a di apare
gomme mokgalabje wa bohlale a mo reta:

Ditshegofatso, bophelo bjo botelele!
A badimo ba gago ba go hlokomele!




Sindiwe o ile a hwetsa tlhahlo ya
borutisi. O be a thabile kudu a
thabetse go ruta sekolong sa gagwe
sa mathomo.

Efela bana ba be ba se na diteseke
goba dipuku tseo ba ka ngwalelago
go tsona. Seo se ile sa tshosa

Sindiwe kudu.

O tla ba morutisi yo mobotse
bjang mola bana ba se na fao ba

ngwalelago goba go dula?




O ile a tloga sekolong a ya go soma bjalo
ka mohlwekisi.

O somile ka dintlong tsa go fapana tse nne.
Ka nako ye nngwe batho ba gona ba be
ba mo swara gampe gomme Sindiwe a se

ipshine le gatee.



Sindiwe ka dinako tsohle o be a ithuta.

Mosomo wa gagwe wa boima o ile wa

mo lefa mafelelong! O thopile thuso ya

maseleng go ya go ithuta yunibesithing
ya New York.

Yena le bana ba gagwe ba bannyane ba
bararo ba ile ba paka mekotla ya bona
ba ya mose wa mawatle go la United

States of America.




Gona fao Sindiwe o ile a
ithutela go ba modirela-leago.
O be a nyaka go thusa ba
malapa go kaonafatsa maphelo
a bona.




O rile go fetsa dithuto tsa gagwe, a
soma ka USA sebaka sa mengwaga

ye masomepedi.

O rile ge a le fao Sindiwe a botsa

lefase ka ga Afrika Borwa, le ka moo
batho ba phelago boima fao.




Batho ba be ba rata go theeletsa
dikanegelo tsa gagwe, ebile ba rata go
ithuta tse dintsi ka ga Maafrika Borwa.

Bohle ba ile ba Soma mmogo go leka
go fetola dilo ka Afrika Borwa.




Efela Sindiwe o be a hlologela

naga ye a belegilwego go yona.

O be a nyaka go anegela batho
ba gae dikanegelo tsa gagwe.
Ka fao o ile a paka merwalo
ya gagwe, a namela sefofane,

gomme a tshela mawatle a tla

Cape Town.




Go rata dipuku le dikanegelo
ga Sindiwe, go mo thusitse
gore a ngwale mekgobokgobo
ya dipuku. Gomme bana le
batho ba bagolo ba rata go
bala dikanegelo tsa gagwe.

Batho ba bantsi ba mmitsa
“Nomabali” ka gobane o dula
a ngwala, a anega le go bala
dikanegelo.












